
সঙ্গীত-সুধা।

৮

কীর্ত্তন ভাঙ্গা—একতালা।






বাসনা ক’রেছি মনে দেখিব তোমায়;

তোমার করুণা বিনা না দেখি উপায় হে।

পাপে মলিন আমি দিবস যামিনী,

দয়া ক’রে ত্রাণ কর দেখি দীনহীন হে।

দয়াময় নাম তোমার শুনিয়া শ্রবণে,

ল’য়েছি শরণ পিতা, দাও দরশন হে।






 









৯

কীর্ত্তন ভাঙ্গা—একতালা।








পিতা গো দেখা দাও,

আমায় দেখা দিয়ে প্রাণে বাঁচাও।

আমি তোমারই নাথ, তোমারই চিরদিন,

তোমার দীনহীন অধম তনয়।

আমি একাকী অরণ্য-মাঝে,

আমার ভয়ে অঙ্গ অবশ হ’ল ,

ওহে কোথায় রইলে হৃদয়ের ধন

কোথা রইলে প্রাণ-সখা, দেখা দাও।

আমি আর যাব না, পিতা তোমায় ছেড়ে,

আমায় ক্ষম এবার দয়া ক’রে।

